
Til Helle, Olav og Ingeborg


SOMMAREN


Eg hugsar aller best dei gule tennene hans.

Kleda hang som store gardiner på kroppen.

Lenge sidan sist, Henrik, blunka han, og rekte fram handa si.

Det var som å halde rundt ein svamp.

Mors bror heitte Simon.

Den første veka i sommarferien låg han på sofaen på dagtid.

Den første natta med Simon i huset vakna eg av høglydte klynk.

Som jamring frå eit skadeskote dyr.

Eg stod opp og gjekk ut i gangen.

Døra inn til badet var halvvegs open.

Eg gjekk bort og såg inn på ryggen til Simon.

Han sat på kne framfor toalettet og kasta opp.

Tømte seg.

Eg kunne sjå rumpesprekken hans.

Og ryggvirvelen, nærast bøygde seg ut av huda og skinnet.

Skulderblada baksa som to måkevenger.

Han kasta  opp ein siste gong og datt ned på det harde golvet.

Han vart liggande på sida, pusta tungt, kroppen heva seg, sakte.

Eg bare stod der.

Eg torde ikkje å seie noe.

Eg torde ikkje å gå inn.

Eg bare stod der og stira.

Det var som om det dampa av den nakne kroppen hans.


Neste morgon låg Simon på sofaen med ein våt klut

på panna.

Han var inntulla i eit teppe, eg kunne bare sjå ansiktet hans.

Eg sette meg i lenestolen med avisa.

Simon opna auga.

Heldt eg deg vaken i natt? spurte han.

Eg fekk ein klump i halsen.

Hadde han sett meg?

Nei, sa eg, og la avisa på fanget.

Simon reiste seg opp i sofaen.

Han tviheldt på teppet, det var som om han skalv.

Eg toler ikkje tablettane eg tar, sa han.

Eg nikka.

Simon smilte.

Dei gule tennene.

Han var bare 31 år.

Men såg ut som ein gamal mann.

Håret var tynt og kort, noen hårstrå var klistra av sveitte inntil hodebotnen.

Leppene tørre og flisete.

Skal vi gå ein tur? spurte han.

Gå ein tur? spurte eg.

Han nikka.

Men eg må halde meg fast i deg, sa han.

insertSpan.js
// Small Javascript that will insert a span-element into every header 
// and paragraph element to trick the iPad/iBooks into centering text.
// See http://infogridpacific.typepad.com/using_epub/2010/10/dirty-little-hacks-in-epub.html
function setSpanIGP(){
  var clsElementList=document.getElementsByTagName('p');
  setSpaninPara(clsElementList);
}

function setSpaninPara(pClassList){
  for(i=0;i<=pClassList.length;i++){
    if(pClassList[i]){
      var para_html=pClassList[i].innerHTML;
      para_html='<span>'+para_html+'</span>';
      pClassList[i].innerHTML=para_html;
    }
  }
}

function init(){setSpanIGP();}

window.onload=init;

